Nafarroako Parlamentuko Mahaiak, 2011ko urtarrilaren 31n egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Patxi Telletxea Ezkurra jaunak aurkeztutako galdera, Victor Manuel Arbeloaren “Obra poética (1964-2010)” liburua argitaratzeko jarraitu den prozedurari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2011ko otsailaren 1ean

Lehendakaria: Elena Torres Miranda

GALDERAREN TESTUA

Patxi Telletxea Ezkurrak, Nafarroa Bai parlamentu-taldeko parlamentariak, Nafarroako Parlamentuko araudian xedatutakoaren arabera, ondoko galdera egiten du, Nafarroako Gobernuko Kultura eta Turismo Kontseilariak idatziz erantzun diezaion.

Nafarroako Gobernuak, Kultura eta Turismo Departamentuaren bitartez, Victor Manuel Arbeloaren “Obra poética (1964-2010)” argitaratu du. Guztira 700 ale argitaratu dituzte, 824 orrialdekoak, eta 16 euroan salduko dituzte.

Zein izan da liburu hau argitaratzeko prozedura? Zergatik argitaratu zaio pertsona honi liburua? Lehiaketarik egon al da idazlea hautatzeko? Zergatik ez da gazteen artean literatur ekoizpena bulkatzen?

Iruñean, 2011ko ilbeltzaren 10ean

Foru parlamentaria: Patxi Telletxea Ezkurra

